ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ Կոտայքի մարզ, համայնք Հրազդան, Հրազդան ք., Միկրոշրջան թաղամաս 45 հասցեում գտնվող անշարժ գույքը ՀՀ կառավարության 30.12.2021թ. թիվ 2196-Ա որոշման հիմքով 01.02.2023թ. հանձնման-ընդունման ակտի համաձայն ամրացվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին այսուհետ՝ Կոմիտե և 01.08.2023թ. Կադաստրի կոմիտեի կողմից տրամադրվել է անշարժ գույքի նկատմամբ սեփականության իրավունքի պետական գրանցման N 01082023-07-0140 վկայականը։ Նշված անշարժ գույքն իրենից ներկայացնում է Հրազդանի նախկին քրեակատարողական հիմնարկը, որը չի օգտագործվում 2022թ. հունվարի 1-ից ի վեր։
Հաշվի առնելով, որ վերը նշված գույքը դասական աճուրդով օտարելու նպատակով Կոմիտեի կողմից շրջանառված «Պետական գույքն օտարելու մասին» ՀՀ կառավարության որոշման նախագիծը հանվել է Ֆինանսատնտեսական նախարարական կոմիտեի 17 հոկտեմբերի 2023թ. նիստից՝ նշված անշարժ գույքն օտարելու փոխարեն այլ նպատակով օգտագործելու հարցը ՀՀ աշխատանքի և սոցիալական հարցերի ու ՀՀ առողջապահության նախարարությունների հետ համատեղ քննարկելու առաջարկով (թիվ ԿԱ/308-2023 արձանագրության 7-րդ կետ), ինչպես նաև այն, որ Հայաստանի Հանրապետության աշխատանքի և սոցիալական հարցերի նախարարությունը այսուհետ՝ Նախարարություն 25.10.2023թ. թիվ ՆՄ/ԱՀ/26561-2023 գրությամբ դիմել է Կոմիտե՝ որպես սոցիալական բնակարանային ֆոնդ «Հրազդան» քրեակատարողական հիմնարկի շենքը նախարարությանն ամրացնելու խնդրանքով։ 
[bookmark: _GoBack]Նախարարությունը նաև 09.11.2023թ. թիվ ՆՄ/ԱՀ/28294-2023 գրությամբ դիմել է Կոմիտե՝ որպես սոցիալական բնակարանային ֆոնդ ՀՀ Տավուշի մարզ, համայնք Դիլիջան, Դիլիջան քաղաքի Կամոյի փողոցի 137 հասցեում գտնվող «Դիլիջանի երեխաների խնամքի և պաշտպանության գիշերօթիկ հաստատություն» նախկին ՊՈԱԿ-ի շենքը Նախարարությանն ամրացնելու խնդրանքով, Կոմիտեի կողմից մշակվել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը։
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.6 կետով սահմանված Աշխատանք և սոցիալական պաշտպանություն բաժնի դրույթներից. մասնավորապես՝ «Մշակվելու է բնակարանով ապահովման միասնական սոցիալական քաղաքականություն՝ ցածր եկամուտներ ունեցող, ինչպես նաև անապահով ընտանիքներին և խոցելի այլ խմբերին մշտական կամ ժամանակավոր կացարաններով ապահովելու նպատակով: Իրականացվելու են ծրագրեր՝ ուղղված կացարանի կարիք ունեցող ընտանիքների բնակարանային խնդիրների լուծմանը:»։

